
Одноклассникам /  Сыйныфташларыма

Стихотворение на татарском языке

Кичә генә укучы идек,
Колакларда кыңгырау тавышы.
Мәктәп – белем учагы,
Күпме якын дуслар табышты.

Һәрберебез шаян, шук булдык,
Бездә көчле иде бердәмлек.
Нинди эшкә тотынсак та, 
Беренчелекне бит бирмәдек.

Укытучыбыз Наилә апа
Һаман чибәр, матур, сөйкемле.
Әниебез кебек өйрәтте 
Булырга безне кешелекле.

Бүген безнең очрашу көне.
Һәркем хатирәләр бүлешә.
Самими малайлар, кызлар
Утырамыни тәүге дәрестә.

Күңелләр һаман яшь әле, 
Йөрәкләр икән унсигездә.
Гүя укучылар диярсең,
Утыз ел үтеп китсә дә.

